
БОР "КЕМУС КУЬУНЭ"

	БОР КЕМУС КУЬУНЭ
          Бала5ан ыйын 19 кунугэр угэскэ кубулуйбут икки сылга биирдэ буолар «Бор кемус куьунэ» диэн поэзия бырааьынньыга быйыл 4 тегулун  Семен, Софрон Даниловтар тереебут буордарыгар, Бор алааьыгар буолан ааста. Тэрээьиннэ республикабыт бастын суруйааччылара: Наталья Ивановна Харлампьева, Семен Андреевич Попов– Сэмэн Тумат, Елена Васильевна Слепцова– Куорсуннаах,эдэр суруйааччылар, Национальнай библиотека специалиьа, Саха Республикатын гражданскай инициативаларын сайдыытын Департаменын салайааччытын солбуйааччыта кыттыыны ыллылар.
         Быйылгы тэрээьиннэ улуус нэьилиэктэрэ оскуола о5олорун кытта хамаанда туруоран, уопсайа 11 хамаанда курэхтэстэ. Манны таьынан  С. И. Тарасов аатынан Ерт оскуолатын учуутала Тарасов А.А. Россия суруйааччыларын союьугар чилиэнинэн ылыллыбытын чиэстээьинэ буолла. Хамаандалар уопсайа ус туьумэ5инэн: брошюра кемускээьинигэр, тутатына хоьуйууга, Анюта аллеятыгар ыскамыайка туруорааьыныгар курэхтэстилэр. Хамаандалар бары да5аны тэринэн, ох курдук оностон кэлбиттэрэ, дьууллуур субэ5э кыайыылаа5ы быьаарар уустук буолла. Тумуккэ бастакы миэстэни Мытаах нэьилиэгин хамаандата, иккис миэстэни Ма5арас нэьилиэгэ, уьус миэстэни Сэмэн Данилов аатынан Бэрдьигэстээх орто оскуолатын хамаандата ыланнар, сыаналаах бириистэринэн, дипломунан на5араадаланнылар. Кыттыыны ылбыт бары хамаандаларга туоьу сурук уонна ейдебунньук бэлэх туттардылар.
        Да5атан эттэххэ поэзия бырааьынньыга бэт урдук тэрээьиннэ буолан ааста. Хас биирдии кыттааччы кулуьунна оргуйбут итии чээй, минньигэс миин иьэн, куьун тымныы салгыны билбэккэ аьарда. Улуу убайдарбыт тереебут алаастарын сирэ-уота, айыл5ата кэрэтэ, кырдьык да5аны киьи айыах-тутуох, кэрэни эрэ кэрэхсиэх эйгэтин бэлэхтээтэ.
Аныгыс, «Бор кемус куьунэ» диэн поэзия бырааьынньыгар керсуеххэ диэри!
 
- Махтал! – диибин.
– Бар5а махтал
Миигин айбыт айыл5абар,
КиЬи буолан, дьолго кыттар,
Олох олорор оцоЬуубар…
(Семен Данилов хоьоонуттан)

